ՏԵՂԵԿԱՆՔ
 «Հայաuտանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագծի ընդունումը պայմանավորված է Կառավարության կառուցվածքի և գործունեության մասին օրենքում փոփոխություններ և լրացումներ կատարելու մասին 2019 թվականի մայիսի 8-ի ՀՕ-31-Ն օրենքի փոփոխությամբ, ինչպես նաև իրավակիրառ պրակտիկայում առաջացած մի շարք խնդիրներով:

1.1. Կարգավորման հարաբերությունների ներկա վիճակը և առկա խնդիրները
Կառավարության կառուցվածքի և գործունեության մասին օրենքում փոփոխություններ և լրացումներ կատարելու մասին 2019 թվականի մայիսի 8-ի ՀՕ-31-Ն օրենքի փոփոխությամբ նախարարությունների թիվը կրճատվել է՝ սահմանելով 12 նախարարություններ (միաձուլում):
Ըստ այդմ, վերը նշված հանգամանքով պայմանավորված անհրաժեշտություն է առաջացել սահմանել նախարարությանը ենթակա մարմինների ենթակայությունը՝ ըստ համապատասխանության:
1.2. Առկա խնդրի առաջարկվող լուծումը
Հաշվի առնելով վերը նշվածը` առաջարկվում է համապատասխան փոփոխություններ կատարել Հայաuտանի Հանրապետության կառավարության 2018 թվականի մայիսի 22-ի N 580-Ա որոշման մեջ:

2. Կարգավորման առարկան
	Ներկայացվող նախագծով առաջարկվում է համապատասխանեցնել «Հայաuտանի Հանրապետության կառավարության 2018 թվականի մայիսի 22-ի N 580-Ա որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագիծը Կառավարության կառուցվածքի և գործունեության մասին օրենքում փոփոխություններ և լրացումներ կատարելու մասին 2019 թվականի մայիսի 8-ի ՀՕ-31-Ն օրենքի փոփոխությանը, ինչպես նաև արդյունավետ սահմանելով նախարարությանը ենթակա մարմինների ենթակայությունը:
[bookmark: _GoBack]Մասնավորապես, նախագծով սահմանվում է, որ ջրային կոմիտեն, պետական գույքի կառավարման կոմիտեն և քաղաքացիական ավիացիայի կոմիտեն դառնում են տարածքային կառավարման և ենթակառուցվածքների նախարարության ենթակա մարմին, իսկ ռազմաարդյունաբերական կոմիտեն՝ բարձր տեխնոլոգիական արդյունաբերության նախարարության ենթակա մարմին:	

3. Իրավական ակտի կիրառման դեպքում ակնկալվող արդյունքը

Նախագիծն ընդունվելու դեպքում կապահովվի 2019 թվականի մայիսի 8-ի ՀՀ Ազգային ժողովի կողմից ընդունված «Կառավարության կառուցվածքի և գործունեության մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՕ-31-Ն օրենքի կիրարկումը:

«Հայաuտանի Հանրապետության կառավարության 2018 թվականի մայիսի 22-ի N 580-Ն որոշման մեջ փոփոխություններ և լրացումներ կատարելու մաuին» ՀՀ կառավարության որոշման նախագծի ընդունման դեպքում՝ պետական բյուջեում ծախսերի և եկամուտների էական ավելացում կամ նվազում չի նախատեսվում:

